
Bul watannin‟ a‟ziz boliwi jolinda a‟lbette ilim da‟rgayilarinin‟ xizmeti sheksiz. Qaraqalpaqstan 

Respublikasinda ko‟plegen joqari oqiw orinlari bar. Misalı retinde Ájiniyaz atındaǵı Nókis 

mámleketlik pedagogikalıq institutı, Berdaq atındaǵı Qaraqalpaq mámleketlik universiteti, 

Qaraqalpaqstan awil-xojaliq ha‟m agrotexnalogiyalar instituti menen bir qatarda Ózbekstan 

ma‟mleketlik ko‟rkem o‟ner ha‟m ma‟deniyat instituti No‟kis filiali ha‟m basqalardi aytip o‟tsek 

boladi. Ustazi jaqsinin‟ ustanimi jaqsi degendey menin‟ ta‟lim alip atirg‟an ma‟ka‟n a‟dep-

ikramliliq tamiri menen bekemlengen alma terek. Shaqalari milliy qa‟diryatlarimizdi kelejekke 

jetkeretindey qoyiw saya, en‟ biyiginde ilim nurlari menen pisip turg‟an qizil almag‟a ten‟eymen. 

Almani qansha jesen‟izde da‟mi awzinda qalg‟anlig‟i sonshelli qumarin‟iz basilmaydi. Sol siyaqli 

ilimde sonday qansha bilim ko‟nlikpe alsan‟izda ele ko‟p zatti bilgin‟iz kelip talpina beresiz. 

Menin‟ ta‟lim alip atirg‟an ma‟deniyat institutim sonday ta‟jriybeli saylang‟an ustazlardan 

jiynalg‟an ha‟r biri o‟zine ta‟n ilim joli menen ajralip turadi. 

Ustaz-sha‟girt ortasindag‟i siylasiq, ilimiy izleniw, mehir-mu‟riwwet, su‟yispenshilik siyaqli jaqsi 

pa‟ziyletler ja‟mlengen. O‟z gezeginde pikir almasiw a‟dillik, hadalliq pen qalisliq ustaz-sha‟girt 

ortasina bekkem ko‟pir quradi. Bilmegenin‟di bilgennen sora degendey biz oqiwshilar talapshanliq 

qilip ustazimizg‟a barip tu‟sinbegen jerimizdi, jol-joriq soraymiz. Egerde ustazimiz oqiwshilarg‟a 

sabaq o‟tip atqan bolsa biz na‟wbet ku‟tip turamiz.Sebebi Imam A‟l Buxariy aytqanday “Ilim 

kelmeydi, ilimge bariladi” degen. Ilim jolinda taslang‟an ha‟r qa‟dem nurli gu‟listan boladi eken. 

Men Saparbaev Azamat O‟zbekstan ma‟mleketlik ko‟rkem o‟ner ha‟m ma‟deniyat institutti No‟kis 

filiali Xalq do‟retiwshiligi fakultetinin‟ “Xalq do‟retiwshiligi” kafedrasinin‟ Qosiq ha‟m oyin 

qa‟niygeliginin‟ ku‟ndizgi bo‟liminin‟ 1-kurs talabasiman. Ustazim Qaraqalpaqstan xaliq baqsisi, 

Zulfiya atindag‟i ma‟mleketlik siyliqtin‟ laureati, professor Gu‟lba‟ha‟r Aximbetova. Ilimiy 

basshim hamde jeke qosiqta dawisqa tayarlaytin Qaraqalpaqstan xaliq artisi, professor Gu‟lnara 

Munteeva jeke saz atqarishilig‟inan akkardiyong‟a tayarlaytin Ru‟stem ag‟a Allambergenov ha‟m 

basqa ustazlarim qolinda bilim sirlarin men‟gerip atirman. Bunday ustazlardin‟ qol astinda ilim aliw 

la‟zzetli. Ha‟r bir so‟zinde ma‟ni ku‟sh-quwat bar. 

Qa‟ne edi sabaq tamam bolmasa dep ketkimiz kelmey otira beremiz. Ustazdin‟ wa‟ziypasi u‟yretiw 

sha‟girtlerdin‟ wa‟ziypasi u‟yreniw. Usi eki qag‟iydani talabi bilmes eken demek ustazdin‟ shin 

berilip uyretkeni, talabanin‟ waqtinin‟ biyka‟r ketkeni boladi. Waqti kelip biyquwda ketken ha‟r bir 

saniyamiz ushin juwap beremiz. Jaslardin‟ bos waqti, dushpannin‟ is waqti degendey ta‟lim 

ma‟ka‟ng‟a kirgesin ustazlardan ku‟nine keminde bir zat u‟yrenip qaytiw maqsetimiz boladi. 

Mag‟an unag‟an ta‟repi qa‟niygeligim Qosiq ha‟m Oyin bolsada bunnan tisqari gumanitar pa‟nler 

O‟zbekstannin‟ en‟ jan‟a tariyxinan Larisa Orazova, O‟zbek a‟debiyatinan Qudrat Yusupov,Shet 

tilinen Aynura Begjanova ha‟m basqa pa‟nlerden bilim ko‟nlikpe alamiz. Sol sebepli oy-o‟risimiz 

ken‟eyip ja‟miyetke, ma‟mleketke itibar qarata basladiq. O‟zbek a‟debiyati sabag‟i sebeb O‟zbek 

milletinin‟ ulli tulg‟alari Abu Ali Ibn Sina, Al Beruniy, Imam Buxariy, Jalaliddin Ma‟n‟giberdi, 

Amir Temur, Alishar Nawayi ha‟m basqada san-sanaqsiz du‟nya sivilizatsiyasina o‟z u‟lesin qosqan 

jetekshi alimlar ha‟m batir sa‟rkerdelerge qizig‟iwshilig‟im qatti ku‟sheydi. Olardin‟ watan jolinda 

islegen isleri biz kelejek a‟wlad ushin sabaq boladi. A‟lbette waqti kelip aramizdan Edige batir, 

Alpamis, Tumaristey ma‟rt ul-qizlar shig‟adi. 

Ma‟deniyat institutta en‟ basli qag‟iyda a‟dep-ikramliliq. Qazaqtin‟ danishpani Abay Qunanbay Uli 

aytqanday “Adam barg‟an ortalig‟ina baylig‟i, abirayi menen emes ko‟rkem minezi menen siyadi” 

degen. Ele esimde bizler imtixannan tabisli o‟tip oqiwg‟a qabillanip 4-sentyabrde oqiwg‟a 

barg‟animizda O‟zbekstan xaliq artisi, professor Na‟jimatdin An‟satbaev so‟zge shig‟ip “Artist 

degen usi millettin‟ aynasi sizler moynin‟izg‟a sonday waziypani aldin‟izlar o‟z u‟stin‟izde islep 

ustazlarg‟a hu‟rmette, kishilerge izzette bolip jaqsi pa‟ziyletlerin‟izdi ko‟rsetin‟. Ilim oshag‟i 

sizlerdey talapshan talabalar menen jalinlana bersin. Ba‟rshelerin‟izge oqiwlarda a‟wmetler 

tileymen el abirayi sizlerdin‟ abirayin‟iz” dep aytqan so‟zleri ju‟regimdi du‟r silkindirdi. Aytqan 

so‟zleri tasqa oyilg‟an nag‟istay aniq-tiniq edi. 

O‟mirde insan baxitli boliwi ushin jaqsi joldan ju‟riwi kerek. Baxitqa jetkizetin jollar ha‟r dayim 

ashiq nurli boladi. Birinshi na‟wbette o‟zine, u‟yine doslarina keyin ja‟miyetke, xaliqqa payda alip 

keledi. Men sol jaqsi jollardin‟ birine erdim. A‟dep-ikramliliq kodeksi. Institutta oqiwg‟a kelgen 

waqittan baslap birinshi kiyiniw, sirtqi ko‟rinis, minez-qulqqa bolg‟an talaplardi ornatiwdan 

baslanadi. Qaraqalpaq xalqi ushin Konstitutsiya qanshelli a‟himiyetli bolsa Ma‟deniyat instituti 

ushin a‟dep-ikramliliq kodeksi sonday da‟rejede qa‟dirli. A‟dep-ikramliliq kodeksi talabalarg‟a 

qolayli boliwi ushin iqshamli qaltag‟a siyatin ta‟rizde kitapsha qilip berildi. Kodeks 10-Bap 35-

statyadan ibarat. A‟dep-ikramliliq kodeksinin‟ 1-bap 2-statyanin‟ 1-ba‟ntinde aytilg‟anday: 

xizmetker, talaba, doktarantlar ma‟deniyatin milliy ha‟mde uliwma insaniyliq qa‟diryatlari 

tiykarinda qa‟liplestiriw. Bunnan ko‟rinip turg‟aninday kodekstin‟ maqsetleri Institutta jumis islep 

atqan ya‟ki oqip atqan ha‟r qanday ustaz talabalardi watanimizg‟a degen ma‟deniyatti, 

milliyligimizdi uliwma insaniyliq qa‟diryatlari tiykarinda ta‟rbiyalaw. Bilmegenlerimizdi bir-

birimizge u‟yretiw. Talabalardin‟ ana-watang‟a degen patriot sezimin oyatiw. Milliy 

qa‟diryatlarimizdi tiklew jolinda izleniwdi talap ha‟m usinis etedi. Ma‟deniyat Institutta oqip atqan 

ha‟r bir talaba Institut abirayi ushin gu‟resiw kerek. Bul haqqinda A‟dep-ikramliliq kodeksinin‟ 1-

bap 2-statyanin‟ 14-ba‟ntinde: 

Filialdin‟ ma‟mleket ha‟m ja‟miyet turmisindag‟i ha‟m bilimlendiriw sistemasindag‟i orni, ataq-

abirayin saqlaw ja‟nede arttiriw  

Men shin ju‟rekten ha‟reket qilaman o‟z oqiw minnetime sadiq qalip ja‟miyettin‟ Institutqa bolg‟an 

talabi ha‟m isenimin sa‟wlelendirgen halda QMU, Ped Institut siyaqli u‟lken joqari oqiwlar menen 

ba‟sekelesetindey ku‟shli ma‟deniyat instituti boliwina u‟les qosaman. Eger jaslar bilimli, ka‟mil 

insan bolsa Ibrayim Yusupov aytqanday “Bul jer ele zor boladi”.  

